
Әзерләде: Закирҗанова Гүзәлия Мәүлит кызы

башлангыч сыйныф укытучысы

2022
 Әлифба бәйрәме.
 Максат:
· Хәреф танырга, шул хәрефләрдән сүзләр ясап укырга өйрәтүче тәүге
дәреслекне хәтердә саклау, балаларны сәнгатьле сөйләм күнекмәләренә өйрәтү;
      -    Әти-әниләр белән мәктәп арасындагы бәйләнешне ныгыту.

      -    Укучыларны, әти-әниләрне бәйрәм белән котлау; 
      -    Әлифба китабының әһәмияте белән таныштыру, укуга теләк, дәрт тәрбияләү; 

 Әзерлек эше: шигырьләр ятлау, биремнәрне өлкән сыйныф укучылары белән сайлау, биремнәр әзерләү, залны бәйрәмчә итеп бизәү.
Бәйрәмнең барышы.

Укытучы. 
– Хәерле көн,  хөрмәтле әти-әниләр, кунаклар!

Бәйрәмсез бик күңелсез бит,

Күңелсездер сезгә дә!

Бәйрәмнәр кирәк сезгә дә, 

Кирәк һәммәбезгә дә!

        Без бүген  балачакның  иң шәп бәйрәмнәренең берсе булган Әлифба бәйрәменә җыелдык. Җир йөзендә кем генә булмасын, кайда гына хезмәт итмәсен, ул зур дулкынлану белән үзенең нәни кулларына тәүге тапкыр Әлифба алганын искә төшерә торгандыр. Чөнки һәркемнең дә белем дөньясына аяк атлавы Әлифбадан башлана. Димәк, Әлифба – озын гомерле, тирән мәгънәле, бәһасез байлык ул. Җир йөзендә бәйрәмнәр бик күп. Укытучылар бәйрәме, төзүчеләр көне… Бу бәйрәмнәр кайсы да булса һөнәр иясенә багышлана. Ә менә бөтен гаиләнең иң зур, иң тантаналы бәйрәме ул, мөгаен, Әлифба бәйрәмедер. Дөрестән дә,  бу бәйрәм - әлифбаны укып тәмам иткән укучының да,  аның әти- әнисе һәм әби- бабасының да бәйрәме. Һәммәсенең иҗат уңышлары бәйрәме.
             Бүген безнең зур бәйрәм! Сезне бүгенге бәйрәмегез белән мин чын күңелемнән тәбрик итәм. Сәламәт булыгыз, әти-әниләрегезгә игелекле балалар булып үсегез. Укуыгызда һәм тормышыгызда зурдан зур уңышларга ирешегез. 
     Бүген без сезгә Әлифбаның җир  йөзендәге әһәмиятен балаларыгызның иҗат эшләрендә күрсәтергә булдык. Рәхим итеп карагыз!
   Балалар чыгышы:

  1 нче укучы
    Күчкәнме бу залга

    Дөньяның бар яме?

    Күңелләр түрендә

    Әлифба бәйрәме!

2 нче укучы
     Бу матур бәйрәмгә

     Кушыл дус, әйдәле!

     Мәктәпне гөрләтсен

     Әлифба  бәйрәме!
Җыр: «Әлифба» Рәшит Абдуллин көе, Разил Вәлиев сүзләре.
3 нче укучы
     Елмаясы килеп кенә 

     Тора барыбызның да.

     Көтеп алган бәйрәме

     Бүген һәммәбезнең дә.

4 нче укучы
     Без бит әле быел гына

     Мәктәпкә диеп килдек.

     Ә аңарчы көн буена

     Бакчада йөргән идек.

5 нче укучы
     Бик күп нәрсәләр өйрәндем

     Туган җирем турында.

     Мин бит инде зур үстем,

     Әлифбам бар кулымда!

6 нчы укучы
     Хәрефләрне тиз өйрәндек, 

     Сүзләр төзеп уйнадык.

     Көн дә иртән сагынып килдек,

     Мәктәптән тиз туймадык.

7 нче укучы
     Язарга да өйрәндек

     Ручка тотып кулларга.

     Хәрефләрне тездек без

     Тигез матур юлларга.

8 нче укучы
     Аннан мисал, мәсьәлә

     Чишү юлын эзләдек.

     Дәфтәрләрне, көндәлекне

     Бишле белән бизәдек. 
9 нчы укучы
     Бүген сезнең алда без

     Зур сынаулар үтәрбез.

     Үзебезнең осталыкны

     Сезгә дә күрсәтербез.

10 нчы укучы
     Зур ярдәм итәр безгә

     Дәрестә алган белем,

     Таяныч булыр юлда

     Әлифба биргән белем.

Җыр: «Шакмаклар»  Л. Батыр-Болгари көе, Г. Садә сүзләре

Әлифба китабы.   Минем кадерле нәни укучыларым, хөрмәтле әти-әниләр, кунаклар! Бүген без укучы гомерендә бер генә тапкыр була торган бәйрәмгә җыелдык. Бүген 1 нче сыйныфта укучы һәр бала укый белә. Минем хикәяләремне  йөгерек итеп укый алар.  Ә хәзер мин аларның зиһен якларын тикшереп карыйм әле. Минем сорауларга ашыкмыйча, уйлап, дөрес җавап бирергә тырышыгыз.

   Әлифба китабы укучыларга сораулар бирә:
· Нинди аваздан сүз башланмый?(ң)

· Тавышсыз хәрефләр (ь, ъ)
· Бал алучы әбинең исемен әйтегез әле (Бәдәр)

· Татар телендә авазлар ничә төркемгә бүленә? (2: тартыклар, сузыклар)

· Уңган кыз кем ул? (Сәгъдә)

· Шаян куян тактага нинди сүзләр язган?(яшел, яшен)

· Шигырьне дәвам итик: Көннәр якты булсын өчен, әни кирәк!...
Бирем. 

И  Л  Ф  Ә  А  Б  - хәрефләрдән сүзләр төзү ӘЛИФБА (Һәр хәрефкә шигырьләр сөйләнә)
Ә хәрефе   
Әтәч бии әрҗәдә, ди

“Әкәмәт!” –дип көләсезме?

“Әтәч”, “Әрҗә”сүзләрендә

Ничә “Ә “ бар беләсезме?

Л хәрефе.  
Лимон үскән җылы якта

Бигрәк тә ямьле диләр.

“Л” хәрефен яхшы белсәң,

Лимон да тәмле диләр.

И хәрефе.  
Икмәк илдә иң кадерле,

Икмәкне ипләп кап син.

Икмәк сүзендәге “И” не

Теләгән кеше тапсын!

Ф хәрефе.  
Фил китергәннәр циркка ,

Йөз кешелек ашый, ди.

Һәр көнне борыны белән

Физзарядка ясый, ди.

Б хәрефе.   
Бакалар җырлый буада,

Отып калырга уйлыйм.

“Б” хәрефен яхшы белеп

“Бишле” алырга уйлыйм.
А хәрефе.   
Алма бакчасында-алма

Әтием алма ташый.

“А” хәрефен өйрәнәм мин,

Алмалар ашый-ашый.

Барысы бергә.

Һәммәбезнең үз урыны

Барыбыз да кирәкле

Безне Әлифба китабы

Дус булырга өйрәтте.
Әлифба. Укучылар, минем битләремне укыганчы сез үзегезне ничек тоттыгыз икән, карап үтик әле. (1 нче сыйныф укучылары катнашында)
1 нче инценировка: 

Әнисе: Соңга каласың бит инде, кызым, тизрәк бул, нишлисең анда?

(кыз әйберсен эзли, арлы-бирле йөренә)

Кыз : Бер носкиемны тапмыйм, эзләш әле!

Әнисе: Әйберләреңне кичтән әзерләп куясы иде.

Кыз: Өйрәтеп тормасана, эзләш әнә. Алайса, мәктәбегезгә бармыйм да...

Әнисе: Мә инде, яңасын ки.

Кыз: И-и-и, аларны киясем килми. Яра-ар, әйдә бир, мин кайтуга эзләп куярсың. 
2 нче инценировка: 

Малай: Әни, ашарга бармы?

Әнисе:  Исән-сау кайттыңмы улым? Бик ачыккансыңдыр, башта кулыңны ю.

Малай: Әйдә, күп сөйләшеп торма, ашарга китер. Кулымны кичә генә юдым.

Әлифба. Укучылар, хәзер дә үзегезне шулай тотасызмы?

Укучылар. Юк. Әйберләрне урынына куябыз. Киткәндә дә, кайткач та исәнләшәбез, кулларны гел юабыз.

Әлифба.  Рәхмәт, дусларым! Минем тырышуларым юкка булмаган икән. Тагын бер соравыма да җавап тапсагыз:
  Аз да түгел,

  Күп тә түгел, 

  39 төп-төгәл.

  Аны белә һәр бала

  Бу рәт ни дип атала? (Алфавит)

Укучылар бергә. Безнең сөекле дустыбыз,

                                Кадерле Әлифбабыз!

                                Рөхсәт ит “Зур рәхмәт,

                                Мең рәхмәт”, дияргә!

Әлифба.  Кешеләрне ярат, әйбәт гадәтле бул,

                 Сабыйларны кыерсытма, әдәпле бул.

                 Ихтирам ит олыларны, кечеләрне

                 яшьтән өйрән яратырга кешеләрне.               

Күреп торам бик күп нәрсә

Сезнең хәтердә калган

Тагын бер дустыгыз бар,

Ишек артында торган.

 («Азбука» ны җитәкләп алып керә.)

Азбука. 
За ребят я очень рада!

Вижу: учатся всему –

Счету, грамоте, письму. 

Хоть малы еще на вид,

Знают русский алфавит. 

Сколько букв в нем?
Укучылар. Тридцать три! 

Азбука. Молодцы, ребята! Вижу, звуки вы знаете хорошо, читать умеете, тогда попробуйте отгадать загадки (загадки)

1 нче укучы.
За окном снежинки вьются,

День приветливый такой.

Нынче праздник в первом классе,

День прощанья  с азбукой.

2 нче укучы.

 В день осенний, в день чудесный,

 В класс несмело мы вошли.

Азбука для всех подарок

На столах своих нашли.

3 нче укучы.

Учебник закрывается,

Пора с ним распроститься,

Он верным другом был для нас,

Прощаясь с ним, грустит наш класс,

Но долго нам грустить нельзя:

Другие книги ждут друзья!

4 нче укучы.
Сегодня праздник необычный,

Спасибо, Азбука, тебе!

Ты столько знаний подарила,

Мы будем помнить о тебе.

5 нче укучы.
До свиданья , учебник,

А на следующий год.

Ты других читать научишь,

Тех кто в первый класс придёт.

Азбука. 

Пора, друзья, проститься нужно.

Всех поздравляю от души.

Пусть в этой школе живут дружно 

И старшие, и малыши!

Чтобы побольше вы книжек читали,

Чтобы красиво в тетрадках писали,

Чтобы умели считать, рисовать.

Чтобы учились на круглые «пять».

Математика керә 
Математика: - Исәнмесез, нәни дусларым! Мин сезне зур бәйрәмегез, беренче җиңүегез белән котларга килдем. Башта әйтегез әле, сез мәктәптә нәрсәләргә өйрәндегез?
Укучылар:
· Укырга

· Язарга

· Санарга

· Дус,тату булырга

· Җырларга

· Биергә

· Туган илне сөяргә

Математика:  Мин дә сезнең зирәклегегезне сынап карыйм әле.

Балалар, әйтегез әле, сез мәктәптә ничә ай укыйсыз? (9 ай:сентябрь,...)

Хәзер мин сезгә кызыклы мәсьәләләр әйтәм: 
· Ботакта 3 чыпчык бар иде, тагын 3 чыпчык очып килде. Агачта барлыгы ничә кош булды? (6)
· Ике тычканның ничә колагы бар? (4)
· Кисемтәләрне нәрсә белән үлчиләр? (Линейка)
· Өстәлдә җиләк белән тулы 3 стакан тора иде. Кәрим 1 стакан җиләкне ашады һәм стаканны өстәлгә куйды. Ничә стакан калды? (3)
· 1 атнада ничә көн? (7)
Математика:  Афәрин, укучылар! Мин сезне тагын бер кат бәйрәмегез белән котлыйм. Сезгә уңышлар телим. Тәртипле булыгыз, яхшы укыгыз. Сау булыгыз!

Ашыга-ашыга “5”ле керә.

“5”ле. Миннән башка бәйрәмне 

            Уздыралар инде әллә?

1 нче укучы.  Юк ла инде, бишле дус, һәрбер билге хәтердә.

2 нче укучы. Беренче көннән үк сине 

                        Якын иттек һәммәбез,

                       “4” ле дус кая китте соң,

                        Чакырыйк әле, әйдәгез.

      (“4” ле билгесе керә).

“4” ле билгесе. Дусларым, мин монда торам,

                            Телим сезгә теләкләр.

                            “4” ле белән, “5” ле белән

                            Көчле булсын беләкләр.

(“3” ле билгесе һәм “2” ле билгесе кочаклашып керә).

“3” ле билгесе. Сине чакырдылармы, ахирәт,

                            Әлифба бәйрәменә?

“2” ле билгесе. Мин кемнән ким, матурлыгыма

                            Сокланмас тик кем генә?!

“3” ле билгесе.  Әйе шул, киттек, ахирәт

                             Безне көтәләрдер, шәт.

“2” ле билгесе. Уйнап көлеп күңел ачыйк,

                            Белемсез дә бик рәхәт.

3 нче укучы. 

Якын килмәгез безгә сез,

Сездә бар йогышлы чир,

Белемгә омтылабыз һәр көн,

Түгеп җиргә кайнар тир.

 (Акрын гына «Туган тел» көе яңгырый.)

Әлифба.

Дусларым, ишетәмсез,

Нинди көй яңгырый?

Әйтегез, кем белә?

Үтенеп мин сорыйм.

4 нче укучы.

Бу көйне, бу җырны

Беләбез, Әлифба,

Әйдәгез, җырлыйбыз,

Кушылсын һәр бала.

Җыр: «Туган тел». Г.Тукай  сүзләре, халык көе.

Мәктәп китапханәчесенә сүз бирелә:

    - Хөрмәтле укучылар, моңаерга ярамый. Әлифба үзенә алмаш калдыра, бу Татар теле һәм Туган телдә әдәби уку дәреслекләре. Рәхим итеп алыгыз! Ләкин берничә кагыйдәне истән чыгармагыз.

1. Китапны чиста кул белән генә тот.

2. Китапның битләрен бөкләмә!.

3. Китап эченә карандаш яки башка төрле предметлар куйма.

4. Ашаганда китап укыма!
5. Китап озак саклансын өчен аны тышлап йөр.

-  Сез киләчәкнең хуҗасы. Сез инде зур үстегез. Чын кеше буласыгыз килсә, китапны яратыгыз, тырышып укыгыз, хезмәтне сөегез. Әти-әниегезне тыңлагыз, ихтирам итегез. Кечкенәләргә ярдәмчел булыгыз. Туган илегезне, туган мәктәбегезне, туган телегезне яратыгыз! 

Әлифба.  Укучылар, миңа сезнең белән саубуллашырга вакыт җитте. Акыллы булыгыз, гел “5” кә укыгыз! 

Укытучы. Кадерле укучылар! Әлифба – сезнең белем юлыгызның иң башы, якты йолдызы. Әйдәгез, Әлифба китабына үзебезнең зур рәхмәтләребезне җиткерик.

       1 нче укучы
       Сине укып бетерсәк тә,

       Күңелләрдә калырсың.

       Синсез белем дөньясына 

       Юлны ничек табарсың?

       2 нче укучы
       Рәхмәт сиңа, Әлифбабыз,

       Олы бәйрәмең өчен.

       Тагын да күп белер өчен

       Беркем кызганмас көчен.

Әлифба. Рәхмәт. Мин сезгә ышанам, укучылар. Мин үз урыныма Туган телдә әдәби укуны калдырам. Әйдәгез, аны бирегә чакырыйк. Рәхим ит, Әдәби уку!

Әдәби уку керә. Әдәби уку:
       Исәнмесез, дусларым!

       Мин Әдәби уку буламын.

       Күрәм, Әлифбаны өйрәнгәнсез, 

       Матур итеп сөйлисез.

       Туган телне яратсагыз,

       Тагы да күп белерсез.

       Туган тел – иң татлы тел.

       Туган тел – иң тәмле тел.

       Тәмле дип телең йотма,

       Туган телне онытма!

Укытучы.  Балалар, Туган тел сезгә бик күп хикәя, шигырь, табышмак һәм әкиятләр өйрәтер. Аның белән якыннан дуслашырсыз дип ышанам. Тырыш, акыллы, гыйлемле булып үсегез.
Укытучы. Кадерле балалар!  Безнең Әлифбаны өйрәнүдә зур көчләрен куючылар - әти - әниләребез. Әйдәгез, аларга да зур рәхмәтебезне белдерик.
Барысы бергә.
Сезгә зур рәхмәтебезне

Җиткерәбез һәммәбез

Олы ярдәмегез өчен

Башыбызны иябез.

(Әти-әниләргә сүз).

Укытучы. Укучыларым, кунакларыбыз алдында соңгы сүзебезне әйтик. Бәйрәмебез ахырына якынлашып килә.
1 нче укучы. Кадерле укытучыларыбыз! Әти-әниләребез!

2 нче укучы. Сезнең алда вәгъдә бирәбез!

3 нче укучы. Тырышып укырга!
1 нче укучы. Ялкауланмаска!
2 нче укучы. Артка калмаска!

3 нче укучы. “2” ле алмаска!

1 нче укучы. Сәламәт булырга!
Барысы бергә. Әйдәп барырга, “5” кә укырга!
Җыр: «Өйрәтәләр мәктәпләрдә» М. Плясковский сүзләре, В. Шаинский көе.
Укытучы.  Хөрмәтле кунаклар, укучылар шушының белән безнең  бәйрәм кичәбез тәмам. Балалар, уку сезнең төп эшегез, авыр хезмәтегез. Шул хезмәтне җиңеләйтүдә сезгә гаиләгездәге өлкән кешеләр барысы да зур ярдәм күрсәтте. Сезнең өчен янып-көеп йөрүче әти-әниләрегезгә, дәү әти-дәү әниләрегезгә  тагын бер кат зур рәхмәтемне әйтәсем килә. Алга таба да  бергә-бергә, кулга-кул тотынып эшләсәк иде, хөрмәтле әти-әниләр, ә сез укучылар тагын да тырышып укыгыз, тәртипле булыгыз! 

